
 ОПШТИНА ЗЕЛЕНИКОВО 

Врз основа на Оперативниот план за активни програми и мерки за вработување и услуги 
на пазарот на трудот за 2026 година, усвоен од Владата на Република Северна 
Македонија, во рамките на Програмата за работно ангажирање – Јавни работи, 
финансирана од Буџетот на Агенцијата за вработување на Република Северна 
Македонија, Општина Зелениково објавува 

 

  ЈАВЕН ПОВИК 

 

до евидентирани невработени лица за учество во Програмата – Јавни работи во 
Општина Зелениково 

 

Се повикуваат евидентираните невработени лица од територијата на Општина 
Зелениково, заинтересирани за времено работно ангажирање преку Програмата за јавни 
работи, да поднесат пријава за учество. 

1 Цел на програмата 

Програмата има за цел да овозможи работно ангажирање на невработени лица преку 
извршување работи од јавен интерес, со кои се придонесува за подобрување на условите 
за живот во локалната заедница. 

Во Општина Зелениково програмата ќе се спроведува преку активности од областа на 
заштитата на животната средина и одржувањето на јавните површини. Со учеството во 
овие активности, ангажираните лица ќе имаат можност да остварат паричен надоместок, 
да ги одржуваат и развиваат своите работни навики и непосредно да придонесат за 
почиста и поуредена општина. 

2 Времетраење и финансиска поддршка 

Работното ангажирање е предвидено за период од 30 работни дена. 

За учесниците е предвидена финансиска поддршка во износ од 800 денари дневно по 
ангажирано лице, во кој се вклучени данокот на личен доход и осигурувањето во случај 
на несреќа при работа и професионално заболување. 

Условите за ангажирање, меѓусебните права и обврски ќе се уредат со склучување 
договор помеѓу Општина Зелениково, Агенција за вработување на РСМ – Центар за 
вработување на Град Скопје и избраното лице. 

На корисниците на социјална помош, за времетраење на работното ангажирање, правото 
на користење социјална помош ќе им остане активно. 

3 Пријавување и потребни документи 

Заинтересираните лица треба да ги достават следните документи: 

• Пополнета пријава за учество во програмата; 
• Копија од лична карта; 
• Копија од трансакциска сметка. 

При пријавувањето, лицата ќе бидат подетално информирани за предвидените 
активности, работните задачи и начинот на нивното извршување. 

4 Рок и место за поднесување пријави 

Заинтересираните лица можат да ги достават пријавите во Агенција за вработување – 
Центар за вработување на Град Скопје, најдоцна до 22.10.2026 година, секој работен ден 
од 08:00 до 16:00 часот. 

                                                                                                                   Општина Зелениково 


